
ᑲᔪᓰᓐᓇᕈᓐᓇᖅᑐᒥᒃ ᐊᐅᓚᓂᖃᕐᓂᕐᒧᑦ ᐱᔪᒪᓇᓲᑎ 2 (SOP2) ᐋᖅᑭᒋᐊᕈᑎᖃᕆᐊᓕᒃ ᑕᐃᒎᓰᑦ ᐊᒻᒪᓗ ᒪᓕᒋᐊᓖᑦ 179(ᐃ) 
ᐊᒻᒪᓗ 179(ᐱ) ᐅᔭᕋᖕᓂᐊᕈᓐᓇᐅᑦ 005 ᐊᔾᔨᐸᓗᒋᔭᖓ ᐊᖏᖅᑕᐅᓯᒪᔪᓄᑦ 2018-24, ᐅᑯᓂᖓ ᐋᖅᑭᒋᐊᕈᑎᖃᕐᖢᑎᒃ: 

• ᑲᔪᓰᓐᓇᕈᓐᓇᖅᑐᒥᑦ ᐊᐅᓚᓂᖃᕐᓂᕐᒧᑦ ᐱᔪᒪᓇᓲᑎ (SOP2) ᑐᒃᓯᕋᕐᒪᑕ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᓄᑦ 
ᐊᓯᔾᔨᑲᓐᓂᕈᒪᓕᕐᒪᑕ ᒪᓕᒋᐊᓕᖕᓂ 179 (ᐃ) ᐊᒻᒪᓗ (ᐱ) ᐅᖓᕙᕆᐊᒃᑲᓐᓂᕐᓗᒍ ᓄᓇᒃᑯᑦ ᐅᓯᑲᖅᑕᕐᓃᑦ ᑕᐃᑯᓇ 
ᕿᖑᐊᒍᑦ ᐅᓯᑲᖅᑕᖅᑏᑦ ᐊᖅᑯᑖᒍᑦ ᐊᒻᒪᓗ ᐅᑭᐅᖅᑕᖅᑐᒥ ᐊᖅᑯᑎ ᐅᓯᑲᖅᑕᕐᓂᑦ ᑭᒡᓕᖏᓐᓂ ᑕᐃᑲᖓ ᐅᓪᓗᖓᓂ 
ᑎᓯᐱᕆ 31, 2024ᒥᑦ ᑎᓯᐱᕆ 31, 2030 (ᐃᒃᐱᑭᑦᑐᖅᔪᐊᑯᖔ ᐊᖅᑯᑎᑯᑖᖓᒍᑦ (ᐅᕝᕙᓗᓐᓂ ᐃᒃᐱᑭᑦᑐᖅᔪᐊᖅ 
ᐃᓗᓕᖏᓐᓂ) ᐊᐅᓚᓂᖃᓕᕈᓂ). ᑐᒃᓯᕋᖅᑕᐅᓯᒪᔪᑦ ᐋᖅᑭᒋᐊᕈᑎ ᐅᓪᓗᖓᓂ ᐅᖓᕙᕆᐊᖅᓯᔪᓐᓇᕐᒪ ᑎᓯᐱᕆ 31, 
2032 ᐃᒃᐱᑭᑦᑐᖅᔪᐊᕐᒥ ᐱᓕᕆᓂᐅᔪᑦ ᑭᖑᕙᕆᐊᖅᓯᒪᓇᔭᕐᒪᑕ ᖃᖏᕈᓂ ᑎᓯᐱᕆ 31, 2030. 

• ᐹᕙᓐᓛᓐᑯᑦ ᐊᐱᕆᔪᑦ ᑕᒪᒃᑯᐊ ᑕᐃᒎᓰᑦ ᐊᒻᒪᓗ ᒪᓕᒋᐊᓖᑦ 179(ᐃ) ᐊᒻᒪᓗ (ᐱ) ᐅᔭᕋᖕᓂᐊᕈᓐᓇᐅᑎᒥ 
ᐋᖅᑭᒋᐊᖅᑕᐅᓗᑎᒃ ᐊᔪᙱᑎᑕᐅᖁᓪᓗᒋᑦ ᐊᔾᔨᖏᓐᓂᒃ ᐊᖏᓂᖏᑕ ᓴᕕᒃᓴᑦ ᑕᐅᕘᓈᖅᑎᑦᑎᔪᓐᓇᕐᓗᑎᒃ ᕿᙳᐊᑕ 
ᑐᓚᒃᑕᕐᕕᐊᒍᑦ ᐊᒻᒪᓗ ᐅᓯᑲᖅᑕᖅᑏᑦ ᐊᖅᑯᑖᒍᑦ, ᐊᔾᔨᒋᓗᒋᑦ 84 ᐅᒥᐊᕐᔪᐊᑦ ᐱᓕᕆᓂᖏᓐᓄᑦ ᑭᒡᓕᐅᔪᑦ ᐊᒻᒪᓗ 0.9 
ᒥᓕᐊᓐᑕᓐᓯᑦ ᕿᒻᒪᑯᑦ ᓴᕕᒃᓴᑦ ᐅᐸᓗᖓᐃᔭᖅᑕᐅᓯᒪᔪᑦ ᐊᐅᓪᓚᖅᑎᑕᐅᓂᕐᒧᑦ, ᒫᓐᓇ ᐊᖏᖅᑕᐅᓯᒪᔪᑦ ᑎᓯᐱᕆ 31, 
2024-ᒧᑦ. 
 

• ᐹᕙᓐᓛᓐᑯᑦ ᑐᒃᓯᕋᖅᑐᑦ ᐊᖅᑭᒋᐊᖅᑕᐅᒃᑲᓐᓂᕐᓗᓂ ᑕᐃᒎᓰᑦ ᐊᒻᒪᓗ ᒪᓕᒋᐊᓖᑦ 179(ᐃ) ᐊᒻᒪᓗ (ᐱ) 
ᐊᔪᙱᑎᑕᐅᓗᑎᑦ ᑭᓯᐊᓂᓕ ᕿᓚᒻᒥᐅᓛᖑᔪᓐᓇᖅᑐᒥᒃ ᑐᔾᔭᐱᒡᓗᑎᒃ ᐊᐅᓚᓂᖏᑦ ᐅᐊᖕᓇᖓᓂ  ᐅᓯᑲᖅᑕᕐᓂᕐᒧᑦ 
ᐊᖅᑯᒻᒥ ᐊᒻᒪᓗ ᐃᒃᐱᑭᑦᑐᕐᔪᐊᓕᕆᓂᖅ. ᑕᒪᓐᓇ ᐊᑐᖅᑕᐅᓇᓱᐊᖅᑐᖅ ᐃᑲᔪᕐᓂᐊᖅᑐᑦ ᐋᖅᑭᐅᒪᑎᑕᐅᖏᓐᓇᕐᓗᓂ 
ᓇᖕᒥᓂᕆᔭᖅ ᐊᒻᒪᓗ ᓂᐅᕕᒃᐸᒃᑐᓄᑦ ᐅᔭᕋᖕᓂᐊᖅᑕᑦᑎᓐᓄᑦ ᐃᒃᐱᑭᑦᑐᕐᔪᐊᓕᕆᓂᖅ ᓴᓇᔭᐅᑎᓪᓗᒍ ᐊᒻᒪᓗ 
ᐊᑐᖅᑕᐅᓇᓱᖕᓂᐊᖅᑎᓪᓗᒍ. ᐃᒃᐱᑭᑦᑐᕐᔪᐊᓕᕆᓂᖅ ᐊᐅᓚᓂᖃᓕᖅᐸᑦ, ᐅᓯᑲᖅᑕᖅᑏᑦ ᐊᖅᑯᑖᓂ 
ᐃᖏᕐᕋᖃᑦᑕᖅᑐᑦ ᓴᕕᒃᓴᓂᒃ ᐅᓯᑲᖅᑕᕐᓂᕐᒧᑦ ᑲᔪᓯᓂᖃᕈᓐᓃᕋᔭᖅᑐᑦ ᐃᓗᐊᓂ 90 ᐊᓪᓗᐃᑦ, ᐊᒻᒪᓗ ᐹᕙᓐᓛᓐᑯᑦ 
ᑲᔪᓯᒋᐊᕋᔭᖅᑐᑦ ᐲᔭᖅᑕᐅᔪᐃᓐᓇᐅᓗᑎᒃ ᐊᒥᐊᒃᑯᑦ ᓴᕕᒃᓴᑦ ᐅᔭᕋᖕᓂᐊᕐᕕᖕᒥ ᓯᓚᒥ ᓯᖃᓕᑦᑎᕕᖕᓂ ᐊᒻᒪᓗ ᕿᙳᐊᓂ 
ᑐᓚᒃᑕᕐᕕᖕᒥ ᑲᑎᑕᐅᔪᑦ ᐊᔪᕐᓇᙱᓕᑐᐊᕈᓂ (ᓂᕆᐅᒋᔭᐅᔪᑦ ᑎᑭᓪᓗᒍ ᒪᕐᕉᒃ ᐅᒥᐊᕐᔪᐊᖃᖃᑦᑕᕐᓈᒃ ᑭᓯᐊᓂᓕ 
ᓂᕆᐅᒋᔭᐅᙱᑦᑐᑦ ᓯᓚᒧᑦ ᐅᕝᕙᓘᓐᓃᑦ ᐋᖅᑭᒃᓱᖅᑕᐅᓯᒪᔪᓄᑦ ᐊᔪᕐᓇᕈᑏᑦ ᓴᖅᑭᓐᓇᔭᕈᑎᒃ). 

 
ᑲᔪᓰᓐᓇᕈᓐᓇᖅᑐᒥᒃ ᐊᐅᓚᓂᖃᕐᓂᕐᒧᑦ ᐱᔪᒪᓇᓲᑎ 2 (SOP2) ᑐᒃᓯᕋᙱᑦᑐᖅ ᖃᓄᑐᐃᓐᓇᖅ ᐊᓯᔾᔨᕈᑎᓂᒃ ᒫᓐᓇ 
ᐊᐅᓚᓂᐅᔪᓄᑦ, ᐱᖃᓯᐅᑎᓪᓗᒋᑦ ᓴᕕᒃᓴᒥᒃ ᐲᔭᐃᓃᑦ, ᑲᒪᒋᔭᖃᕐᓃᑦ, ᑲᑎᖅᓱᐃᓃᑦ, ᐊᒻᒪᓗ ᐃᑲᔪᖅᑑᑕᐅᔪᑦ ᐱᓕᕆᓃᑦ. 
ᑲᔪᓯᓂᖏᑦ ᑕᒪᒃᑯᐊ ᐊᖏᖅᑕᐅᓯᒫᓂᒃᑐᑦ ᐱᓕᕆᓃᑦ ᐃᑲᔫᑎᓂᐊᖅᑐᑦ ᐊᐅᓚᓂᕐᓂ, ᐃᖅᑲᓇᐃᔮᓂᑦ ᐊᒻᒪᓗ ᓴᖅᑭᑕᐅᓂᖏᑦ 
ᐃᑲᔫᑎᒃᓴᑦ ᓄᓇᓕᖕᓄᑦ ᕿᑭᖅᑖᓘᑉ ᐅᐊᖕᓇᖓᓂ. ᑲᔪᓰᓐᓇᕐᓂᖏᑦ ᐊᑐᖅᑕᐅᒐᔪᒃᑐᖅ ᐊᕐᕌᒍᑕᒫᑦ 6 ᒥᓕᐊᓐ ᑕᓐᓯ 
ᐊᕐᕌᒍᑕᒫᒧᑦ ᐅᓯᑲᖅᑕᕐᓂᕐᓄᑦ ᖃᓄᐃᓕᖓᓃᑦ ᐅᐊᖕᓇᖓᒍᑦ ᐅᓯᑲᖅᑕᖅᑎᑦ ᐊᖅᑯᑖᒍᑎᑦ ᑲᔪᓰᓐᓇᕈᓐᓇᖅᑎᑦᑎᓂᐊᖅᑐᑦ 
ᐊᐅᓚᓂᕐᓂᒃ ᑮᓇᐅᔭᖅᑖᖅᑎᑕᐅᓇᓱᐊᕐᓂᖓᓂᒃ ᐃᒃᐱᑭᑦᑐᕐᔪᐊᓕᕆᓂᖅ ᐊᒻᒪᓗ ᐃᒃᐱᑭᑦᑐᕐᔪᐊᓕᕆᓂᖅ ᓴᓇᔭᐅᑎᓪᓗᒍ 
ᐊᑐᓕᖅᑕᐅᓇᓱᒃᑎᓪᓗᒍᓗ. ᐋᖅᑭᒋᐊᕐᓂᖅᑕᖃᙱᑦᑐᖅ ᐃᒃᐱᑭᑦᑐᕐᔪᐊᓕᕆᓂᕐᒧᑦ ᑐᒃᓯᕋᐅᑕᐅᔪᒥ ᐃᓚᒋᔭᐅᓪᓗᓂ 
ᑲᔪᓰᓐᓇᕈᓐᓇᖅᑐᒥᒃ ᐊᐅᓚᓂᖃᕐᓂᕐᒧᑦ ᐱᔪᒪᓇᓲᑎ 2 (SOP2). 

ᖄᒃᑲᓐᓂᐊᒍᑦ ᐊᕙᑎᓕᕆᓂᕐᒧᑦ ᐸᓚᐅᒪᑦᑎᑦᑎᓇᓱᖕᓃᑦ 
 
ᓄᑖᑦ ᐊᐅᓚᑦᑎᔾᔪᑏᑦ ᐊᒻᒪᓗ ᐸᓚᐅᒪᑎᑦᑎᓇᓲᑏᑦ ᐱᕙᓪᓕᐊᑎᑕᐅᔪᑦ ᐱᓕᕆᐊᖑᑎᓪᓗᒍ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ 
ᑲᔪᓯᓂᖏᓐᓂ ᐅᔭᕋᖕᓂᐊᕆᐊᓪᓚᒍᒪᓂᕐᒧᑦ ᑐᒃᓯᕋᐅᒻᒧᑦ ᓄᑖᙳᕆᐊᕈᑦ ᐊᒻᒪᓗ ᑲᔪᓰᓐᓇᕈᓐᓇᖅᑐᒥᒃ ᐊᐅᓚᓂᖃᕐᓂᕐᒧᑦ ᐱᔪᒪᓇᓲᑎ 
ᐊᑐᖅᑕᐅᖏᓐᓂᓴᕐᓂᖅᐊᖅᑐᑦ ᐱᓕᕆᐊᖑᑎᓪᓗᒍ ᑲᔪᓰᓐᓇᕈᓐᓇᖅᑐᒥᒃ ᐊᐅᓚᓂᖃᕐᓂᕐᒧᑦ ᐱᔪᒪᓇᓲᑎ 2 (SOP2).  ᑕᒪᒃᑯᐊ 
ᐱᓕᕆᔾᔪᑏᑦ ᓴᖅᑭᔮᖅᑐᑦ ᒫᓐᓇ ᐅᔭᖃᖕᓂᐊᕈᓐᓇᐅᑎ 005-ᒥ ᐊᒻᒪᓗ ᐅᐃᒍᖏᓐᓂ ᐱ ᐊᒻᒪᓗ ᑭ, ᐊᒻᒪᓗ ᐱᖃᓯᐅᔾᔨᓪᓗᑎ 
ᑭᒡᓕᖃᖅᑎᑦᑎᓂᖅ ᐅᒥᐊᕐᔪᐊᖃᕐᓇᒥ (ᐱᔾᔪᑕᐅᔪᑦ ᑭᓯᐊᓂ ᓇᓕᐊᖕᓄᓪᓚᖅᑖᖅ ᑭᑭᑕᐅᔪᑦ ᐅᔭᕋᖕᓂᐊᕈᓐᓇᐅᑎᒥ), 
ᐊᑐᖅᑕᐅᓂᖏᑦ ᐅᒥᐊᕐᔪᐊᑦ ᑭᖑᓕᕇᑦᑎᐊᖑᓪᓗᑎᒃ ᐊᑕᐅᑦᑎᒃᑰᖅᑐᑦ ᐊᒻᒪᓗ ᐊᖏᓂᖅᓴᓂᒃ ᐅᒥᐊᕐᔪᐊᓂᒃ  
ᐅᑎᖅᑕᙱᓐᓂᖅᓴᐅᖁᓪᓗᒋᑦ ᐅᒥᐊᕐᔪᐊᑦ, ᐱᓕᕆᓃᑦ ᑭᒡᓕᓕᖅᓯᒪᓗᒋᑦ ᑐᒃᑐᑕᖃᖅᑎᓪᓗᒍ ᐃᒃᐱᖕᓂᖅᓴᕋᐃᓐᓇᖅᑎᓪᓗᒍ, ᓄᑖᑦ 
ᐱᓕᕆᐊᒃᓴᑦ ᓯᐊᒻᒪᓗᐊᖅᑯᓇᒍ ᐳᔪᕋᖅ, ᐊᒻᒪᓗ ᐅᖓᕙᕆᐊᕐᓗᒋᑦ ᑮᓇᐅᔭᖃᖅᑎᑦᑎᔾᔪᑏᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ 
ᐱᔭᕇᖅᓯᔪᓐᓇᖁᓪᓗᒋᑦ ᐱᕙᓪᓕᐊᑎᑕᐅᓂᖓᓄᑦ ᐃᓄᐃᑦ ᑭᒡᒐᖅᑐᖅᑕᐅᑦᑎᐊᖁᓪᓗᒋᑦ ᐸᕐᓇᐅᑎᖓ, ᐃᑲᔪᖅᑐᐃᓂᐊᖅᑐᑦ 
ᐃᓛᒃᑰᖅᑐᒥᒃ ᐃᓄᖕᓂᒃ−ᑲᒪᒋᔭᐅᓗᑎᒃ ᖃᔨᐅᓴᖅᐸᓪᓕᐊᖏᓐᓇᕐᓂᕐᒧᑦ ᐱᓕᕆᐊᑦ ᐊᒻᒪᓗ ᐱᕙᓪᓕᐊᑎᑕᐅᓂᖏᑦ 
ᐋᖅᑭᒡᕕᖃᐃᓐᓇᖅᑐᑦ ᐊᐅᓚᑦᑎᔾᔪᑏᑦ ᐊᒻᒪᓗ ᐊᓯᖏᑦ ᐸᓚᐅᒪᔾᔪᑏᑦ ᐱᓕᕆᔾᔪᓰᑦ.   
 
ᓇᐃᓈᖅᓯᒪᔪᑦ ᑭᖑᓂᖔᑦᑎᓐᓂ ᓄᓇᕗᒻᒥ ᐸᕐᓇᐃᔩᑦ ᑲᑎᒪᔨᖏᑦᑕ ᒪᓕᖕᓂᕐᒧᑦ ᓇᓗᐃᓇᐃᖅᓯᓂᖏᑦ 
 
ᓄᓇᕗᑦ ᐸᕐᓇᐃᔨᖏᑕ ᑲᑎᒪᔨᖏᑦ ᑐᓂᓯᓯᒪᔪᑦ ᒪᓕᑦᑎᐊᕐᓂᕋᐃᓂᕐᒧᑦ ᓇᓗᓇᐃᖅᓯᔾᔪᑎᒥ ᐊᒃᑐᐊᓂᓕᑦ ᐊᑐᓂ ᑭᖑᓂᖔᑦᑎᓐᓂ 
6 ᒥᓕᐊᓐ ᑕᓐᓯᑦ ᐊᕐᕌᒍᑕᒫᒧᑦ ᐅᐊᖕᓇᖓᒍᑦ ᐅᓯᑲᖅᑕᕐᓂᕐᒧᑦ ᐱᓇᓲᑎᓄᑦ 2018, 2020, 2022  ᐊᒻᒪᓗ 2023 ᓄᓇᕗᑦ 
ᐸᕐᓇᐃᔨᖏᑕ ᑲᑎᒪᔨᖏᑦ ᓇᓗᓇᐃᖅᓯᓯᒪᔪᑦ 2020, 2022  ᐊᒻᒪᓗ 2023  ᐃᓱᒪᒋᖃᓯᐅᔾᔨᓯᒪᙱᖢᑎᒃ ᑲᔪᓯᑎᑕᐅᓂᖓ 6 
ᒥᓕᐊᓐ ᑕᓐᓯᑦ ᐊᕐᕌᒍᑕᒫᒧᑦ ᐅᐊᖕᓇᖓᒍᑦ ᐅᓯᑲᖅᑕᕐᓂᕐᒧᑦ ᐱᓇᓲᑎᓄᑦ “ᐋᖅᑭᒋᐊᕈᑎᕐᔪᐊᖅ” ᐊᑐᖅᖢᒍ ᓄᓇᕗᒻᒥ 
ᐸᕐᓇᐃᓂᕐᒧᑦ ᐊᒻᒪ ᐱᓕᕆᐊᒃᓴᒧᑦ ᖃᐅᔨᓴᖅᑕᐅᓂᖓᓄᑦ ᐱᖁᔭᖅ (NuPPAA). 
 
ᐅᔾᔨᕆᔭᐅᔪᖅ ᑐᙵᕕᒋᓪᓗᒋᑦ ᑭᖑᓂᖔᑦᑎᓐᓂ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᓇᓗᓇᐃᖅᓯᓂᖏᑦ ᐊᒃᑐᐊᓂᓖᑦ 
ᑭᖑᓂᖔᑦᑎᓐᓂ 6 ᒥᓕᐊᓐ ᑕᓐᓯᑦ ᐊᕐᕌᒍᑕᒫᒧᑦ ᐱᓇᓲᑎᓄᑦ, ᑖᓐᓇ ᐱᓇᓲᑎ ᐋᖅᑭᒋᐊᕈᑕᐅᖁᓪᓗᒍ ᐅᔭᕋᖕᓂᐊᕈᓐᓇᐅᑎ 
ᐅᖓᕙᕆᐊᖅᑕᐅᓗᓂ ᐊᑐᖅᑕᐅᓂᓗᒃᑖᖓᓂ ᐊᑐᖅᑕᐅᒐᔪᒃᑐᖅ 6 ᒥᓕᐊᓐ ᑕᓐᓯᑦ ᐊᕐᕌᒍᑕᒫᒧᑦ ᐅᓯᑲᖅᑕᕐᓂᕐᓄᑦ 
ᐃᓱᒪᒋᖃᓯᐅᔾᔭᐅᓗᓂ “ᐋᖅᑭᒋᐊᕈᑎᕐᔪᐊᖅ” ᑖᒃᑯᓇᙵᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ (NIRB) ᐊᒻᒪᓗ ᑕᒪᓐᓇ 
ᑲᔪᓰᓐᓇᕈᓐᓇᖅᑐᒥᒃ ᐊᐅᓚᓂᖃᕐᓂᕐᒧᑦ ᐱᔪᒪᓇᓲᑎ 2 (SOP2) ᐱᔾᔪᑕᐅᓂᐊᖅᐳᖅ ᐃᓱᒪᒃᓴᖅᓯᐅᑲᓐᓂᕐᓗᑎᒃ ᑲᔪᓯᓂᐅᓗᓂ ᓄᓇᕗᒻᒥ 
ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓂ ᐊᑐᕐᓗᒍ ᐊᕕᒃᑐᖅᓯᒪᔪᑦ 112 ᑕᐃᑲᓂ ᓄᓇᕗᒻᒥ ᐸᕐᓇᐃᓂᕐᒧᑦ ᐊᒻᒪ ᐱᓕᕆᐊᒃᓴᒧᑦ 
ᖃᐅᔨᓴᖅᑕᐅᓂᖓᓄᑦ ᐱᖁᔭᖅ (NuPPAA) ᐊᒻᒪᓗ ᐊᕕᒃᑐᖅᓯᒪᔪᖅ 12.10.2 ᑕᐃᑲᓂ ᓄᓇᕗᒻᒥ ᐊᖏᕈᑎᖓᓂ. ᐹᕙᓐᓛᓐᑯᑦ 
ᑐᒃᓯᕋᖅᑐᑦ ᓄᓇᕗᒻᒥ ᐸᕐᓇᐃᔩᑦ ᑲᑎᒪᔨᖏᑦ ᐅᖃᒃᑲᓐᓂᖅᓯᒪᔪᑦ ᒪᓕᑦᑎᐊᕐᓂᖏᓐᓄᑦ ᓇᓗᓇᐃᖅᓯᓂᕐᓂ ᓴᖅᑭᑕᐅᓯᒪᔪᑦ 
ᐊᒃᑐᐊᓂᖃᖅᖢᓂ ᑲᔪᓰᓐᓇᕈᓐᓇᖅᑐᒥᒃ ᐊᐅᓚᓂᖃᕐᓂᕐᒧᑦ ᐱᔪᒪᓇᓲᑎᒧᑦ ᐊᑐᕐᒥᓪᓗᓂᓗ ᑐᕌᒐᖏᓐᓄᑦ ᑲᔪᓰᓐᓇᕈᓐᓇᖅᑐᒥᒃ 
ᐊᐅᓚᓂᖃᕐᓂᕐᒧᑦ ᐱᔪᒪᓇᓲᑎ 2 (SOP2), ᐊᒻᒪᓗ ᐊᔾᔨᐸᓗᒋᓪᓗᒍ ᑲᔪᓰᓐᓇᕈᓐᓇᖅᑐᒥᒃ ᐊᐅᓚᓂᖃᕐᓂᕐᒧᑦ ᐱᔪᒪᓇᓲᑎᒧᑦ, ᑖᓐᓇ 
ᑐᓴᖃᑎᒌᒍᑕᐅᓂᐊᖅᑐᖅ ᓄᓇᕗᒻᒥ ᐸᕐᓇᐃᔩᑦ ᑲᑎᒪᔨᖏᓐᓂᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᔨᖏᓐᓄᑦ ᐱᒋᐊᖅᑕᐅᖁᓪᓗᒍ ᑕᒪᓐᓇ 
ᐃᓱᒪᒋᖃᓯᐅᔾᔨᓕᖅᑭᖕᓂᕐᒧᑦ ᑲᔪᓯᓂᐅᔪᒥᒃ. ᕖᕝᕗᐊᕆ 15, 2024-ᒥ, ᓄᓇᕗᒻᒥ ᐸᕐᓇᐃᔩᑦ ᓇᓗᓇᐃᖅᓯᓚᐅᖅᑐᑦ ᒪᓕᖕᓂᕐᒧᑦ 
ᓇᓗᓇᐃᖅᑕᐅᔪᑦ ᑐᓂᔭᐅᓯᒪᔪᑦ ᓄᓇᕗᒻᒥ  ᐸᕐᓇᐃᔩᑦ ᑎᑎᖅᑲᖁᑎᖏᑦ # 149960 * p ♪ p á # ˙ * ‰ é ¬̄ %ᔪᑦ 
ᑐᒃᓯᕋᖅᑕᐅᔪᓄᑦ ᑲᔪᓰᓐᓇᕈᓐᓇᖅᑐᒥᒃ ᐊᐅᓚᓂᖃᕐᓂᕐᒧᑦ ᐱᔪᒪᓇᓲᑎ 2 (SOP2) ᐱᓕᕆᓂᕐᓄᑦ.  
 
ᐊᓯᐊᒍᑦ ᐱᐅᔪᒥᒃ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐃᓱᒪᒃᓴᖅᓯᐅᒃᑲᓐᓂᕐᓂᕐᒧᑦ, ᐱᔪᓐᓇᐅᑎᒃᑲᓐᓂᕐᓂᒃ 
ᐊᖏᖅᑕᐅᔾᔪᑎᒃᑲᓐᓂᖅᑕᖃᕆᐊᖃᙱᑦᑐᖅ ᑲᔪᓯᒋᐊᕐᓂᐊᖅᑎᓪᓗᒍ  ᑲᔪᓰᓐᓇᕈᓐᓇᖅᑐᒥᒃ ᐊᐅᓚᓂᖃᕐᓂᕐᒧᑦ ᐱᔪᒪᓇᓲᑎ 2 
(SOP2). ᐱᕙᓪᓕᐊᑎᑕᐅᕝᕕᐅᑐᐃᓐᓇᕆᐊᓕᒃ ᓱᓕ ᐊᓯᔾᔨᖅᓯᒪᙱᑦᑐᖅ ᐅᔭᕋᖕᓂᐊᕐᕕᖕᒥ, ᐅᔭᕋᖕᓂᐊᕐᕕᖕᒥ ᐅᓯᑲᖅᑕᖅᑏᑦ 
ᐊᖅᑯᑖᓂ, ᕿᙳᐊᓂ ᑐᓚᒃᑕᕐᕕᖕᒥ ᐊᒻᒪᓗ ᐅᒥᐊᕐᔪᐊᑦ ᐊᖅᑯᑖᓂ. ᓱᓇᒃᑯᑖᒃᑲᓐᓂᕐᓂᒃ (ᐱᖁᑏᑦ, ᐅᖅᓱᐊᓗᑦ, ᓗᕆᐊᓇᖅᑐᑦ 
ᐆᓐᓇᖅᑐᑦ), ᐃᒪᕐᒥᒃ ᐊᑐᕐᓃᑦ, ᐅᕝᕙᓘᓐᓃᑦ ᐊᑐᖅᑕᐅᔾᔮᙱᑦᑐᑦ ᐱᑕᖃᕆᐊᓖᑦ ᐃᑲᔪᖅᑕᐅᖁᓪᓗᒍ  ᑲᔪᓰᓐᓇᕈᓐᓇᖅᑐᒥᒃ 
ᐊᐅᓚᓂᖃᕐᓂᕐᒧᑦ ᐱᔪᒪᓇᓲᑎ 2 (SOP2) ᐅᖓᑖᒍᑦ ᐊᖏᖅᑕᐅᕌᓂᒃᓯᒪᔪᓂ.   
 
ᐱᓕᕆᐊᑉ ᐊᑎᖓ 

ᑲᔪᓰᓐᓇᕈᓐᓇᖅᑐᒥᒃ ᐊᐅᓚᓂᖃᕐᓂᕐᒧᑦ ᐱᔪᒪᓇᓲᑎ 2 (SOP2) - ᐱᓕᕆᐊᒧᑦ ᐋᖅᑭᖏᐊᕈᑎ ᐅᔭᕋᖕᓂᐊᕈᓐᓇᐅᑎᐅᑉ ᓈᓴᐅᑖ 005-
08MN053 
 
ᐱᓕᕆᐊᑉ ᓇᓗᓇᐃᔭᐅᑖ 
 
ᐹᕙᓐᓛᓐᑯᑦ ᑲᓇᑕᒥᐅᑕᐅᓪᓗᑎ ᐅᔭᕋᖕᓂᐊᖅᑎᐅᓪᓗᑎᒃ ᑲᒻᐸᓂᐅᔪᑦ ᐊᐅᓚᓂᖃᖅᑐᑦ ᓄᓘᔮᖕᓂ ᐅᔭᕋᖕᓂᐊᕐᕕᖕᒥ 
ᐱᓕᕆᐊᒥᒃ (ᐱᓕᕆᐊᖅ). ᐱᓕᕆᐊᒥ ᐃᑎᖅᓴᓕᐅᖅᖢᑎᒃ ᓴᕕᒃᓴᓂᒃ ᐅᔭᕋᖕᓂᐊᖅᖢᑎᒃ ᕿᑭᖅᑕᓂ ᓄᓇᖁᑖᓂ ᓄᓇᕗᒻᒥ 
ᐅᐊᖕᓇᖓᓂ ᕿᑭᖅᑖᓘᑉ, 160 ᑭᓛᒥᑕᐸᓘᔪᖅ ᖃᓂᓛᒧᑦ ᓄᓇᓕᖕᒧ ᒥᑦᑎᒪᑕᓕᖕᒧ (ᒥᑦᑎᒪᑕᓕᒃ) ᐊᒻᒪᓗ 1,000 ᑭᓛᒥᑕ 
ᐅᐊᖕᓇᖓᓂ-ᐅᐊᖕᓇᔮᖅ ᐱᓇᖕᓇᔮᖅ ᓄᓇᕗᒻᒥ ᐊᖓᔪᖅᑳᑲᕐᕕᖓᓂ ᐃᖃᓗᖕᓂ.  
 
ᐹᕙᓐᓛᓐᑯᑦ ᑐᓂᔭᐅᓚᐅᖅᑐᑦ ᒪᓕᒐᖅᑎᒍᑦ ᐊᖏᖅᑕᐅᔾᔪᑎᒥᒃ ᐱᓕᕆᐊᒧᑦ 2012 (ᐱᓕᕆᐊᖅ). ᐱᓕᕆᐊᖅ 
ᐱᔪᓐᓇᖅᑎᑦᑎᕐᖓᓚᐅᖅᑐᑦ ᐹᕙᓐᓛᓐᑯᓐᓂᒃ ᐅᔭᕋᖕᓂᐊᕈᓐᓇᖅᖢᑎ ᐊᒻᒪᓗ ᐊᐅᓪᓚᖅᑎᑦᑎᔪᓐᓇᖅᖢᑎᒃ ᓴᕕᒃᓴᓂᒃ ᓄᓘᔮᖕᓂ 
ᐅᔭᕋᖕᓂᐊᕐᕕᖕᒥ ᐊᑐᕐᓗᒍ ᓄᓇᓯᐅᑎᑯᑖᒃᓴᐅᑉ ᐊᖅᑯᑎᑯᑖᒃᓴᖓ ᓂᒋᐊᒍᑦ ᐊᒻᒪᓗ ᐊᑐᕐᓗᒍ ᑐᓚᒃᑕᕐᕕᒃᓴᖅ ᐃᒃᐱᑭᑦᑐᕐᔪᐊᓂ. 
2014-ᒥ, ᐹᕙᓐᓛᓐᑯᑦ ᑐᓂᔭᐅᓚᐅᖅᑐᑦ ᐊᖏᖅᑕᐅᔾᔪᑎᒥ ᐋᖅᑭᒋᐊᕆᓂᕐᒧᑦ ᐱᓕᕆᐊᒧᑦ, ᑕᐃᔭᐅᓪᓗᓂ 
ᑮᓇᐅᔾᔭᒃᓴᓵᓕᓇᓱᐊᕐᓂᖅ (ERP), ᐲᔭᐃᒃᑲᓐᓂᕈᓐᓇᖅᓯᓪᓗᑎᒃ, ᐅᓯᑲᖅᑕᕐᓗᒍ, ᐊᒻᒪᓗ ᐊᐅᓪᓚᖅᑎᓪᓗᒍ ᓴᕕᒃᓴᖅ ᓄᓘᔮᖕᓂ 
ᐅᔭᕋᖕᓂᐊᕐᕕᖕᒥ ᐊᑐᕐᓗᒍ ᐅᓯᑲᖅᑕᖅᑏᑦ ᐊᖅᑯᑖ ᐊᒻᒪᓗ ᑐᓚᒃᑕᕐᕕᒃᑯᑦ ᕿᙳᐊᒍᑦ.  
 
2018, 2019, 2022 ᐊᒻᒪᓗ 2023-ᒥ ᓄᓇᕗᒻᒥ ᐸᕐᓇᐃᔩᑦ ᑲᑎᒪᔨᖏᑦ ᑐᓂᓯᓚᐅᖅᑐᑦ ᒪᓕᑦᑎᐊᕐᓂᕐᒧᑦ ᓇᓗᓇᐃᖅᓯᔾᔪᑎᒥᖕ 
ᐊᒃᑐᐊᓂᓕᖕᓄᑦ ᐹᕙᓐᓛᓐᑯᑦ ᑐᒃᓯᕋᐅᑖ ᐱᒋᐊᓪᓚᒃᑎᑦᑐᒪᓪᓗᒋᑦ ᐅᓯᑲᖅᑕᖅᑏᑦ ᐊᖅᑯᑖᒍᑦ ᐊᒻᒪᓗ ᕿᙳᐊᓂ ᑐᓚᒃᑕᕐᕕᒃᑯᑦ 
ᐅᓯᑲᖅᑕᕐᓃᑦ ᑭᒡᓕᖏᑦ 4.2 ᒥᓕᐊᓐ ᑕᓐᓯᑦ ᐊᕐᕌᒍᑕᒫᒧᑦ 6 ᒥᓕᐊᓐ ᑕᓐᓯᑦ ᐊᕐᕌᒍᑕᒫᒧᑦ. 2018, 2019, 2022 ᐊᒻᒪᓗ 2023-
ᒥ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐊᖏᓚᐅᖅᑐᑦ ᑕᒪᒃᑯᓄᖓ ᐱᒋᐊᓪᓚᒍᒪᔾᔪᑎᓄᑦ ᐅᓯᑲᖅᑕᕐᓂᕐᒧᑦ ᑭᒡᓕᐅᔪᓂᒃ 
ᐊᑐᖅᖢᒍ ᑐᓂᔭᐅᓂᖓ ᐅᔭᕋᖕᓂᐊᕈᓐᓇᐅᑎᒧᑦ ᐋᖅᑭᒋᐊᕈᑦ ᓈᓴᐅᑎᖏᑦ 002-ᒥᑦ 005-ᒧᑦ.  ᑲᑐᔾᔨᖃᑎᒌᒃᖢᑎᒃ, 
ᐊᖏᖅᑕᐅᓯᒪᔪᖅ ᐱᓕᕆᐊᖅ ᐊᖏᖅᑕᐅᓯᒪᔪᖅ ᐱᓕᕆᐊᖅ 2012-ᒥ, ᑮᓇᐅᔾᔭᒃᓴᓵᓕᓂᒃᑯᑦ 2014-ᒥ ᐊᒻᒪᓗ ᑲᔪᓰᓐᓇᕈᓐᓇᖅᑐᒥᒃ 
ᐊᐅᓚᓂᖃᕐᓂᕐᒧᑦ ᐱᔪᒪᓇᓲᑎ 2023-ᒥ (ᐊᖏᖅᑕᐅᓯᒪᔪᖅ ᐱᓕᕆᐊᖅ) 
 
ᐱᔾᔪᑖᑦ ᐊᒻᒪᓗ ᐱᔭᐅᔪᒪᔪᑦ 
 
ᐹᕙᓐᓛᓐᑯᑦ ᓴᖅᑭᔮᖅᑎᑦᑎᔪᑦ ᐊᐅᓚᓂᖓᑦ ᐱᐅᓯᕙᓪᓕᐊᓯᒪᓪᓗᓂ ᐊᒻᒪᓗ ᐊᑑᑎᖃᑦᑎᐊᖅᑐᑦ ᑕᐃᒪᙵᓂᑦ ᓄᓘᔮᖕᓂ 
ᐅᔭᕋᖕᓂᐊᕐᕕ ᐊᐅᓚᓂᖃᓕᓚᐅᖅᑎᓪᓗᒍ 2015-ᒥ. ᑲᔪᓰᓐᓇᕈᓐᓇᖅᑐᒧᑦ ᐱᓕᕆᓃᑦ ᖃᓄᐃᓕᖓᓂᖏᑦ 2025-ᒥ ᐅᖓᑖᓄᓪᓗ 
ᑖᒃᑯᓂᖓᔅᓴᐃᓐᓇᖅ 6 ᒥᓕᐊᓐ ᑕᓐᓯᑦ ᐊᕐᕌᒍᑕᒫᒧᑦ ᐅᓯᑲᖅᑕᕐᓃᑦ ᐊᑐᖅᓯᒪᔪᑦ ᐊᑯᓐᓂᖓᓂ 2018-ᒥᑦ ᐊᒻᒪᓗ 2024-ᒧᑦ  
ᐊᐅᓚᓂᖏᓐᓂᒃ ᒥᒃᖠᒋᐊᖅᓯᒪᓕᖅᑎᑦᑎᔭᕆᐊᖃᔾᔮᙱᑦᑐᑦ, ᐊᒃᑐᐃᓂᖃᕐᔪᐊᕋᔭᖅᑐᖅ ᐱᒻᒪᕆᐅᔪᓂᒃ ᐃᖅᑲᓇᐃᔮᓂᒃ ᐊᒻᒪᓗ 
ᑳᓐᑐᓛᒃᓯᖃᑎᑦᑕᕐᓂᕐᒧᑦ ᐱᕕᒃᓴᓂᒃ ᐊᑐᐃᓐᓇᐅᑎᑕᐅᔪᓂᒃ  ᓄᓘᔮᖕᓂ, ᐊᒻᒪᓗᑦᑕᐅᖅ ᐃᑲᔫᓯᐊᑦ ᐃᓯᖃᑦᑕᖅᑐᑦ ᕿᑭᖅᑕᓂ 
ᓄᓇᖁᑖᓂ ᐃᓄᖕᓄᑦ (ᐊᐅᓚᑕᐅᔪᑦ ᐱᓕᕆᔾᔪᔾᔨᓪᓗᑎᒃ ᕿᑭᖅᑕᓂᒥᐅᓂᒃ ᐃᓄᖕᓂᒃ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᓐᓂᑦ).  
 
ᑲᔪᓰᓐᓇᕈᓐᓇᖅᑐᒥᒃ ᐊᐅᓚᓂᖃᕐᓂᕐᒧᑦ ᐱᔪᒪᓇᓲᑎ 2 (SOP2) ᐊᔪᙱᑎᑦᑎᓇᔭᖅᑐᖅ ᐹᕙᓐᓛᓐᑯᓐᓂᒃ 
ᖃᓄᐃᓕᖓᐃᓐᓇᕈᓐᓇᕐᓂᖏᓐᓂᒃ ᕿᒥᕐᕈᑎᓪᓗᒋᑦ ᐊᑯᓂᐅᔪᒃᑯᑦ ᐋᖅᑭᒍᑎᓂ ᐊᔪᕐᓇᐅᑕᐅᔪᓄᑦ ᐊᐅᓚᑦᑎᑎᓪᓗᒋᑦ ᐊᑭᑐᓪᓚᕆᒃᑐᒥᒃ 
ᐅᑭᐅᖅᑕᖅᑐᒥ ᐱᓕᕆᐊᒥ ᐱᔾᔪᑕᐅᓪᓗᓂ ᐊᓯᔾᔨᖅᑕᖅᑐᒻᒪᕇᑦ ᓄᓇᕐᔪᐊᒥ ᓴᕕᒃᓴᑦ ᐊᑭᖏᑦ. ᐱᖃᓯᐅᑎᓪᓗᒋᑦ ᐃᓚᓕᐅᔾᔨᓯᒪᓂᖅ 
ᐃᓄᐃᑦ ᐅᖃᐅᓯᒃᓴᕆᕙᒃᑕᖏᑦ, ᐱᓕᕆᐊᑉ ᒪᑭᒪᔾᔪᑏᑦ ᐱᔾᔪᑕᐅᒻᒪᕆᓐᓇᖃᑦᑕᖅᓯᒪᔪᑦ ᐱᕙᓪᓕᐊᑎᑕᐅᓂᖓ ᓄᓘᔮᖕᓂ ᐱᓕᕆᐊᒥ 
ᐊᒻᒪᓗ ᐅᓗᕆᐊᓇᖅᑐᖃᐃᓐᓇᖅᑎᓪᓗᒍ ᐅᔭᕋᖕᓂᐊᙱᓐᓂᖅᓴᐅᓕᕋᔭᕐᓂᖏᓐᓂᒃ ᐊᒻᒪᓗ ᐊᐅᓪᓚᖅᑎᑦᑎᖏᓐᓂᖅᓴᐅᓇᔭᕐᓂᖏᓐᓂᒃ 
ᓴᑯᒃᓴᓂᒃ 4.2 ᒥᓕᐊᓐ ᑕᓐᓯᑦ ᐊᕐᕌᒍᑕᒫᒧᑦ ᐃᒪᐃᑦᑎᑎᓪᓚᕆᒐᔭᕐᓂᖓᓂᒃ ᐊᕐᕌᒎᑉ ᐃᓚᐃᓐᓇᖓᓂᒃ ᒪᑐᓯᒪᓚᐅᑲᒃᐸᒡᓗᓂ ᐊᒻᒪᓗ 
ᐅᓗᕆᐊᓇᖅᑎᓪᓗᒍᑦ ᐊᑯᓂᐅᔪᒃᑯᑦ ᐊᐅᓚᓂᖃᕈᓐᓇᕐᓂᖓ ᐅᔭᕋᖕᓂᐊᕐᕕᒃ. ᐹᕙᓐᓛᓐᑯᑦ ᐱᓕᕆᖃᑎᖃᓪᓚᕆᒃᓯᒪᔪᑦ ᐃᓄᖏᓂᒃ 
ᐱᕙᓪᓕᐊᑎᑕᐅᖁᓪᓗᒋᑦ ᓄᑖᑦ ᐸᓚᐅᒪᔾᔪᑏᑦ ᑲᒪᒋᔭᐅᖁᓪᓗᒋᑦ ᐃᓱᒫᓘᑕᐅᔪᑦ ᓴᖅᑭᑕᐅᕙᒃᑐᑦ ᐊᑐᖅᑕᐅᓪᓗᑎᒃ ᓄᓇᕗᒻᒥ 
ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᑲᔪᓯᓂᖏᑦ ᐱᔾᔪᑕᐅᓪᓗᑎ ᒫᓐᓇ ᐊᐅᓚᓃᑦ. ᑕᒪᒃᑯᐊ ᐸᓚᐅᒪᑎᑦᑎᔾᔪᑏᑦ, ᐱᖃᓯᐅᑎᓪᓗᒋᑦ ᐃᓕᑕᐅᔪᑦ 
ᐊᑐᓚᐅᖅᑐᓂ 10-ᓂ ᐊᕐᕌᒎᖕᓂ ᐊᐅᓚᓂᖃᖅᑎᓪᓗᒋᑦ, 6-ᖑᔪᑦ ᐱᓕᕆᐊᖃᖅᑎᓪᓗᒋᑦ 6 ᒥᓕᐊᓐ ᑕᓐᓯᑦ ᐊᕐᕌᒍᑕᒫᒧᑦ 
ᐅᓯᑲᖅᑕᕐᓂᕐᓄᑦ ᑭᒡᓕᐅᔪᓂᒃ, ᐊᑑᑎᖃᑦᑎᐊᕐᓂᖅᓴᐅᒃᑲᓐᓂᐅᔭᖁᓪᓗᒋᑦ ᓄᓇᓯᐅᑎᑎᒍᑦ ᐊᐅᓚᓃᑦ ᐊᒻᒪᓗ ᑲᔪᓯᓂᖃᐃᓐᓇᖅᑎᑦᑎᓂᖅ 
ᖃᓄᐃᓕᖓᓕᕐᓂᖏᓐᓂᒃ ᑎᑭᐅᒪᔾᓗᑎᒃ ᐊᕙᑎᒧᑦ ᐊᒃᑐᐃᓂᕐᓄᑦ ᓂᕆᐅᒋᔭᐅᔪᓄᑦ.   
 
ᐊᒃᑐᐃᓃᑦ ᑐᒃᓯᕋᖅᑕᐅᔪᓂ ᐱᓕᕆᓂᕐᓂ ᐊᕙᑎᒧᑦ 

ᐱᓕᕆᓂᓗᒃᑖᑦ ᐊᒻᒪᓗ ᐃᓗᓕᖏᑦ ᐊᒃᑐᐊᓂᓖᑦ ᑲᔪᓰᓐᓇᕈᓐᓇᖅᑐᒥᒃ ᐊᐅᓚᓂᖃᕐᓂᕐᒧᑦ ᐱᔪᒪᓇᓲᑎ 2-ᒧᑦ (SOP2) 
ᐃᓂᖃᐃᓐᓇᕐᓂᐊᖅᑐᑦ ᐊᑕᖏᕐᓗᑎ ᐃᓗᐊᓂ ᐱᕙᓪᓕᐊᑎᑕᐅᕝᕕᐅᔫᑉ ᐊᖏᖅᑕᐅᓯᒪᔪᒧᑦ ᐱᓕᕆᐊᒧᑦ. ᐱᓕᕆᓃᑦ ᐊᒃᑐᐊᓂᓖᑦ 
ᑲᔪᓰᓐᓇᕈᓐᓇᖅᑐᒥᒃ ᐊᐅᓚᓂᖃᕐᓂᕐᒧᑦ ᐱᔪᒪᓇᓲᑎ 2-ᒧᑦ (SOP2) ᓴᖅᑮᔾᔮᙱᑦᑐᑦ ᖃᓄᑐᐃᓐᓇᖅ ᐊᓯᔾᔨᐅᑎᓂᒃ ᐃᓂᖏᓐᓄᑦ 
ᐊᒃᑐᖅᑕᐅᔪᓐᓇᓐᓚᑦᑖᖅᑐᓂᒃ ᐸᒡᕕᓴᐃᓂᕐᒥᒃ. ᐹᕙᓐᓛᓐᑯᑦ ᐃᓱᒪᒋᖃᓯᐅᔾᔨᓯᒪᔪᑦ ᐱᕐᔪᐊᖑᔪᓂᒃ ᐊᕕᒃᑐᖅᓯᒪᔪᖅ 90 ᑕᐃᑲᓂ ᓄᓇᕗᒻᒥ 
ᐸᕐᓇᐃᓂᕐᒧᑦ ᐊᒻᒪ ᐱᓕᕆᐊᒃᓴᒧᑦ ᖃᐅᔨᓴᖅᑕᐅᓂᖓᓄᑦ ᐱᖁᔭᕐᒥ (NuPPAA) ᐊᒻᒪᓗ ᓲᖃᐃᒻᒪ ᐊᓯᔾᔨᐅᑎᑕᖃᙱᒻᒪ 
ᐋᖅᑭᒋᐊᕈᑎᑕᖃᙱᖢᓂᓘᓐᓃᑦ ᐱᓕᕆᓂᕐᓄᑦ ᐊᖏᖅᑕᐅᓯᒪᓚᐅᖅᓯᒪᔪᓄᑦ 2018, 2020 ᐅᕝᕙᓘᓐᓃᑦ 2022-ᒥ, ᓄᑖᑦ 
ᐸᓚᐅᒪᔾᔪᑏᑦ ᐱᕙᓪᓕᐊᑎᑕᐅᓯᒪᓕᖅᑐᑦ ᑲᒪᒋᔭᐅᖁᓪᓗᒋᑦ ᐃᓱᒫᓘᑕᐅᔪᑦ ᓴᖅᑭᑕᐅᔪᑦ ᐊᑐᖅᑕᐅᓪᓗᑎᒃ ᓄᓇᕗᒻᒥ ᐊᕙᑎᓕᕆᔨᒃᑯᑦ 
ᑲᔪᓯᕙᓪᓕᐊᓂᖏᑦ, ᐊᓯᔾᐅᔨᑎᑕᖃᕋᓂᓗ ᓇᓗᓇᐃᖅᑕᐅᓚᐅᖅᓯᒪᔪᓂ ᐊᖏᓂᖏᓐᓄᑦ ᖃᓄᑐᐃᓐᓇᖅ ᐃᓱᒪᒋᔭᐅᔪᑦ ᑕᖏᓖᑦ 
ᐅᕝᕙᓘᓐᓃᑦ ᐃᓄᓕᕆᓂᕐᒧᑦ ᐊᕙᑎᓄᑦ ᖃᐅᔨᓴᑕᐅᕌᓂᓚᐅᖅᓯᒪᔪᓄᑦ ᑕᐃᑰᓇ ᑭᖑᓪᓕᖅᐹᒥᑦ ᐊᕙᑎᒧᑦ ᐊᒃᑐᐃᓂᐊᓂᐊᖅᑐᑦ 
ᐅᓂᒃᑳᓂ (FEIS), ᑮᓇᐅᔾᔭᒃᓴᓵᓕᓇᓱᐊᕐᓂᕐᒧᑦ ᐅᐃᒍᑦ ᑭᖑᓪᓕᖅᐹᒥᑦ ᐊᕙᑎᒧᑦ ᐊᒃᑐᐃᓂᐊᓂᐊᖅᑐᑦ ᐅᓂᒃᑳᓂ (FEIS) 
ᑭᖑᓂᖔᑦᑎᓐᓂ 6 ᒥᓕᐊᓐ ᑕᓐᓯᑦ ᐊᕐᕌᒍᑕᒫᒧᑦ ᐱᓇᓲᑕᐅᔪᓄᑦ ᐅᕝᕙᓘᓐᓃᑦ ᑲᔪᓰᓐᓇᕈᓐᓇᖅᑐᒥᒃ ᐊᐅᓚᓂᖃᕐᓂᕐᒧᑦ ᐱᔪᒪᓇᓲᑎ 
2 (SOP2) ᐱᔾᔪᑕᐅᓪᓗᑎᒃ ᑕᐃᒎᓰᑦ ᐊᒻᒪᓗ ᒪᓕᒋᐊᓖᑦ 179 (ᐃ) ᐊᒻᒪᓗ 179(ᐱ) ᐅᔭᕋᖕᓂᐊᕈᓐᓇᑎᐅᑉ ᓈᓴᐅᑖ 005-ᒥ.     
 
ᐹᕙᓐᓛᓐᑯᑦ ᒫᓐᓇ ᐊᐅᓚᑦᑎᔪᑦ ᓄᓘᔮᖕᓂ ᐅᔭᕋᖕᓂᐊᕕᖕᒥ ᒪᓕᒃᖢᑎ ᑭᖑᓂᖔᑦᑎᓐᓂ ᐱᔭᐅᓯᒪᔪᑦ ᒪᓕᒐᓕᕆᓂᖅᑎᒍᑦ 
ᐊᖏᖅᑕᐅᔾᔪᑎᓂ ᐊᒻᒪᓗ ᒪᓕᒃᑕᐅᔭᕆᐊᓕᖕᓂ ᐸᓚᐅᒪᑎᑦᑎᓇᓱᖕᓂᕐᒧᑦ ᖃᐅᔨᓴᖅᐸᓪᓕᐊᖏᓐᓇᕐᓂᕐᓄᓪᓗ ᐊᒃᑐᐃᓂᕐᓂᒃ ᐱᓕᕆᐊᒥ 
ᐊᕙᑎᒧᑦ. ᓂᕆᐅᒋᔭᐅᙱᑦᑐᓂᒃ ᐊᒃᑐᐃᓂᕐᓂᒃ ᐊᕙᑎᒥ ᑕᐃᒪᐃᑦᑐᖃᕐᓂᖅᐸᑦ ᓴᖅᑭᓪᓗᑎᒃ ᐱᓕᕆᓂᕐᓂ ᑐᒃᓯᕋᖅᑕᐅᓯᒪᔪᓂ 
ᑐᕌᒐᖏᓐᓂ ᑲᔪᓰᓐᓇᕈᓐᓇᖅᑐᒥᒃ ᐊᐅᓚᓂᖃᕐᓂᕐᒧᑦ ᐱᔪᒪᓇᓲᑎ 2-ᒥ (SOP2), ᐹᕙᓐᓛᓐᑯᑦ ᐊᑐᓕᖅᑎᑦᑏᓐᓇᕐᓂᐊᖅᑐᑦ 
ᐋᖅᑭᒡᕕᖃᐃᓐᓇᖅᑐᒥᒃ ᐊᐅᓚᑦᑎᓂᕐᓂᒃ ᐸᓚᐅᒪᓇᓲᑎᓄᑦ ᐱᕙᓪᓕᐊᑎᑕᐅᔪᓂᒃ ᑲᑐᔾᔨᖃᑎᖃᖅᖢᑎᒃ ᐃᓄᖕᓂ, ᐃᓄᐃᑦ 
ᑎᒥᖁᑎᖏᓐᓂᑦ ᐊᒻᒪᓗ ᒪᓕᒐᖅᑎᒍᑦ ᑎᒥᐅᔪᓂᒃ ᑐᙵᕕᒋᓪᓗᒋᑦ ᐃᓄᐃᑦ ᖃᐅᔨᒪᔭᑐᖃᖏᑦ ᐊᒻᒪᓗ ᐱᐅᓛᑦ ᐊᑐᐃᓐᓇᐅᔪᑦ ᖃᓪᓗᓈᑦ 
ᑭᒡᓕᓯᓂᐊᕈᓯᖏᑦ.  
 
ᑐᕌᒐᑭᓐᓂᖅᓴᐅᓕᖅᑐᑦ ᐊᖏᖅᑕᐅᓯᒪᔪᒥ ᐱᓕᕆᐊᒥ (ᑭᒡᓕᓕᖅᓯᒪᔪᑦ ᑐᔾᔭᐱᖕᓂᖏᑦ ᑖᒃᑯᓇᓂ ᐅᑭᐅᖅᑕᖅᑐᒥ ᓴᕕᒃᓴᓂᒃ 
ᐅᓯᑲᖅᑕᕐᓂᕐᒥ ᐊᒻᒪᓗ ᐃᒃᐱᑭᑦᑐᕐᔪᐊᒃᑯᑦ ᓴᕕᒃᓴᓂᒃ ᐅᓯᑲᖅᑕᕐᓂᕐᒧᑦ) ᐱᑕᖃᓗᐊᖅᑎᑦᑎᙱᓐᓂᖅᓴᐅᑐᐃᓐᓇᕆᐊᓕᒃ 
ᑲᑎᑉᐸᓪᓕᐊᔪᓂ ᐊᒻᒪᓗ ᐊᖏᓯᓐᓂᒃ ᐱᓕᕆᐊᖑᔪᓂ ᐊᒃᑐᐃᓃᑦ.  
 
ᑐᓴᕋᓱᐊᕐᓂᕐᒧᑦ ᐱᕕᒃᓴᑦ 
 
ᐃᓚᐅᔪᑦ ᐃᓚᐅᖃᑦᑕᖅᓯᒪᔪᑦ ᐱᓕᕆᖃᑎᖐᓂ ᓴᖅᑭᑕᐅᔪᓂ ᐊᑐᖅᖢᒍ ᐅᔭᕋᖕᓂᐊᕈᓐᓇᐅᑎ ᓈᓴᐅᑖ 005 ᐊᒻᒪᓗ ᐊᑐᖅᖢᒍ 
ᕿᒥᕐᕈᓃᑦ ᐅᖃᐅᓯᒃᓴᖃᕐᕕᖃᕐᓃᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᑦᑕ ᖃᐅᔨᓴᖅᐸᓪᓕᐊᖏᓐᓇᕐᓂᕐᒧᑦ ᐱᓕᕆᐊᖏᓐᓄᑦ 6 
ᒥᓕᐊᓐ ᑕᓐᓯ ᐊᕐᕌᒍᑕᒫᒧᑦ ᐊᐅᓚᓂᕐᓄᑦ ᑕᐃᒪᙵᓂᑦ ᑲᔪᓯᒋᐊᓚᐅᖅᑎᓪᓗᒍ 2018-ᒥ. ᑕᒪᒃᑯᐊ ᑲᔪᓯᓂᐅᔪᑦ 
ᑲᔪᓯᕙᓪᓕᐊᖏᓐᓇᖅᑐᑦ.  
 
ᓄᓇᓕᖕᓂᓪᓚᑦᑖᖅ ᑲᑎᒪᖃᑎᖃᖃᑦᑕᕐᓂᖅ ᐋᖅᑭᐅᒪᑎᑦᑏᓐᓇᕆᐊᖃᕐᓂᖏᓐᓄᑦ ᖃᓄᐃᓕᖓᓂᕆᔭᖏᓐᓄᑦ ᐅᑭᐅᖅᑕᖅᑐᒥ 
ᐅᓯᑲᖅᑕᕐᓂᕐᒧᑦ ᐊᐅᓚᓂᕐᓄᑦ ᐱᓕᕆᐊᖑᓚᐅᖅᑐᑦ ᓄᕕᐱᕆ ᐊᒻᒪᓗ ᑎᓯᐱᕆ 2023-ᒥ ᑲᔪᓯᓂᐊᖅᖢᓂᓗ 
ᐱᓕᕆᐊᖑᕙᓪᓕᐊᔭᕆᐊᖃᖅᑐᓂᑦ ᓱᓕ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᐃᓱᒪᒋᖃᓯᐅᒃᑲᓐᓂᕐᓂᑦ ᑲᔪᓯᕙᓪᓕᐊᓂᖏᓐᓂ. 
ᐊᔾᔨᐸᓗᒋᓪᓗᒍ, ᑐᓴᕋᓱᐊᕐᓃᑦ ᐃᒪᐃᓯᒪᔪᑦ ᑲᔪᓯᓂᖃᖅᑎᑕᐅᖏᓐᓇᕐᓂᐊᖅᖢᑎᒡᓗ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᓂ, ᒐᕙᒪᖏᓐᓄᑦ 
ᓄᓇᕗᒻᒥ ᐊᒻᒪᓗ ᒐᕙᒪᖏᓐᓄᑦ ᑲᓇᑕᐅᑉ. ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐱᓕᕆᐊᖃᖅᓯᒪᓕᕇᖅᑐᑦ ᐱᒋᐊᕈᑕᐅᔪᒥ ᕿᒥᕐᕈᓂᕐᒥ 
ᐱᓕᕆᐊᑉ ᓇᓗᓇᐃᔭᖅᑕᐅᓯᒪᓂᖓᓄᑦ ᑕᒪᑐᒧᖓ ᑲᔪᓰᓐᓇᕈᓐᓇᖅᑐᒥᒃ ᐊᐅᓚᓂᖃᕐᓂᕐᒧᑦ ᐱᔪᒪᓇᓲᑎ 2 (SOP2) ᒪᓕᒃᖢᑎᒃ 
ᐱᑕᖃᕆᐊᖃᖅᑐᑦ ᓄᓘᔮᖕᓂ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐊᒻᒪᓗ ᐱᕚᓪᓕᕈᑎᒃᓴᓄᑦ ᐊᖏᖃᑎᒌᒍᒻᒥ. ᐹᕙᓐᓛᓐᑯᑦ 
ᑲᑎᒪᖃᑎᖃᖃᑦᑕᓪᓚᑦᑖᓲᑕᐅᖅ ᐃᖅᑲᓇᐃᔭᖅᑎᖏᓐᓂᒃ ᑳᓐᑐᓛᒃᑎᓂᓪᓗ ᐱᑕᖃᕆᐊᖃᕐᓂᖓᓄᑦ ᐋᖅᑭᐅᒪᑎᑕᐅᓂᖓ ᐅᓯᑲᖅᑕᕐᓂᖅ 
ᓱᒃᑲᓕᓂᖃᕐᓗᓂ 6 ᒥᓕᐊᓐ ᑕᓐᓯᑦ ᐊᕐᕌᒍᑕᒫᒧᑦ. ᑐᓴᕋᓱᐊᒃᑲᓐᓂᕐᓂᕐᒧᑦ ᐱᕕᑦᓴᑦ ᐊᑐᐃᓐᓇᐅᑎᑕᐅᓂᐊᖅᑐᑦ ᐊᑐᕐᓗᒋᑦ ᓄᓇᕗᒻᒥ 
ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᑲᔪᓯᕙᓪᓕᐊᓂᖏᑎᒍᑦ, ᓄᓇᓕᖕᓂ ᑐᓴᕋᓱᐊᕐᓂᕐᒧᑦ ᐱᓕᕆᐊᑎᒍᑦ ᐊᓯᖏᑦᑎᒍᓪᓗ, ᓲᕐᓗ ᕙᐃᔅᐳᒃᑯᑦ 
ᑎᑎᕋᖅᓯᕕᐅᓲᒃᑯᑦ.  


